
Ályktanir frá Trúnaðarmannaráðsfundi SLFÍ   

Fundur í Trúnaðarmannaráði Sjúkraliðafélags Íslands haldinn fimmtudaginn 13. október 

2016.  

Fagháskólanám 

Fundurinn fagnar ákvörðun menntamálaráðuneytisins um innleiðingu á fagháskólanámi sem 

þróunarverkefni árið 2017. Markmiðið er að auka með kerfisbundnum hætti framboð á verk- 

og starfsnámi á háskólastigi í samræmi við þarfir atvinnulífsins og samfélagsins alls.  
Verk- og starfsnám á háskólastigi verður góður valkostur fyrir ungt fólk og öflug viðbót við 

þá menntun sem nú þegar er í boði. Jafnframt gefur verkefnið einstaklingum á vinnumarkaði 

færi á að auka hæfni sína enn frekar. 
 

Starfsumhverfi sjúkraliða og langvarandi niðurskurður í heilbrigðiskerfinu  

Trúnaðarmannaráð Sjúkraliðafélags Íslands mótmælir harðlega viðvarandi notkun stofnana á 

þvinguðum “stubbavöktum” í hagræðingarskyni sem hefur skert lífsgæði sjúkraliða verulega, 

langtíma veikindi hafa aukist, heildarlaun hafa lækkað og aukinn flótti úr stéttinni.  

Sjúkraliðar krefjast þess að viðmiðunarlengd vakta verði átta tímar og vinnuvikan verði stytt. 

Nýleg rannsókn sem gerð var í samstarfi Sjúkraliðafélagsins og fjármálaráðuneytisins sýnir að 

sjúkraliðar eru að meðaltali í 75% starfi, því þeir geta ekki unnið fulla vinnu eða fá ekki fulla 

vinnu á heilbrigðisstofnunum.  
 

Einkavæðing 
Trúnaðarmannaráð SLFÍ mótmælir harðlega aukinni einkavæðingu í heilbrigðiskerfinu, kerfi 

sem áður hefur markvisst verið fjársvelt og molað niður.  
Ráðið tekur undir með íslensku þjóðinni, sem er sammála um að hér verði byggt upp öflugt 

gjaldfrjálst heilbrigðiskerfi aðgengilegt öllum, óháð efnahag og búsetu.  

 

Lífeyrismál  
Trúnaðarmenn sjúkraliða fagna því að frumvarp til laga um breytingar á lífeyrisréttindum 

opinberra starfsmanna fari ekki í gegn á þessu þingi. Frumvarpið hefði haft í för með sér 

gríðarlegar skerðingar á lífeyrisréttindum og lengt starfsævina, sem nú þegar er of löng. 

Sjúkraliðar munu áfram krefjast þess að starfsævin verði stytt og öll réttindi varðveitt. 
 


